
ТАЛАБА-ЁШЛАР ЭТНИК ЎЗЛИГИНИ АНГЛАШИДА ОТА-ОНАЛАР
ПЕДАГОГИК САВОДХОДЛИГИНИНГ АҲАМИЯТИ
Хайдарова Хилола Рахимбердиевна – Мирзо Улуғбек номидаги Ўзбекистон миллий
университети, “Педагогика ва умумий психология” кафедраси докторанти (DSc)
Aннотация: Этник идентификациянинг шаклланиши талаба – ёшлар томонидан
ўз она тилини ўзлаштириши, тилдаги нозик жиҳатларни таҳлил қила олишида ва шу
миллат томонидан яратилган қадриятларга қабул қилишида ёрқин намоён бўлади. Ушбу
мақолада кундалик ҳаётда ўзга миллат вакиллари билан мулоқотда бўлишимиз, уларнинг
тилидан фойдаланишимиз ва ўзга миллий қадриятларга асосланган турли хулқ шакллари
билан тўқнаш келишимиз асосида ўз миллатимизга тегишлилигимизни янада чуқурроқ
ҳис этишимиз ва ўзимизга хос бўлган ўзбекона ҳаёт тарзимизни тўлароқ англаб
етишимизда ота-оналарнинг педагогик саводхонлиги ҳақида баён этилган. Шунингдек,
шахс шаклланишида миллий идентификациянинг мукаммаллигини таъминлаш нафақат
оила, ота-оналар, тарбия муассасалари, балки миллий истиқлол мафкурасини тарғиб
қилувчи барча муассасалар учун долзарб масала эканлиги алоҳида ҳаётий мисоллар орқали
кенг ёритилган.
Калит сўзлар: Ота-она, оила, ўзаро муносабатлар, педагогик саводхонлик,
идентификация, этник идентификация, жинсий роллар, интерфаол машғулотлар,
миллий қадриятлар, толерантлик, миллий ўзликни англаш, миллий идентификация
THE ROLE OF PEDAGOGICAL LITERACY OF PARENTS IN UNDERSTANDING
THE ETHNIC IDENTITY OF STUDENTS
Khaydarova Khilola Raimberdiyevna – Doctoral student of the Department of “Pedagogy
and General Psychology” of the National University of Uzbekistan named after Mirzo
Ulugbek (Doctor of Sciences)
Abstract: The formation of ethnic identity is clearly reflected in students’ ability to master
their native language, to analyze the subtle aspects in the language, and to ambarce the values
created by this nation. In this article , we will deal with a deeper understanding of our ethnicity and
our own Uzbek way of life by interacting with people of different nationalities in their daily lives,
using their language and encountering different forms of behavior based on other national values.
It is also well illustrate by the vivid examples that maintaning the perfection national identityin the
formation of the personality is a matter not only for educations that promote the idea of national
independence.
Keywords: Parent, family, relationship, pedagogical literacy, identity, ethnic identity,
gender roles, interactive occupations, national values, tolerance, national self-awareness, national
identity

РОЛЬ ПЕДАГОГИЧЕСКОЙ ГРАМОТНОСТИ РОДИТЕЛЕЙ В ПОНИМАНИИ
ЭТНИЧЕСКОЙ ИДЕНТИЧНОСТИ СТУДЕНТОВ
Хайдарова Хилола Рахимбердиевна–Докторант кафедры “Педагогики общей
психологии” Национального университета имени
Мирзо Улугбека
Aннотация: Формирование этнической идентичности четко отражается в
способности учащихся овладеть своим родным языком, проанализировать тонкости языка
и принять ценности, созданные этой нацией. В этой статье мы получем более глубокое
понимание нашей этнической принадлежности и нашего собственного узбекского образа
жизни, взаимодействуя с людьми разных национальностей в их повседневной жизни,
используя их язык и сталкиваясь с различными формами поведения, основанными на
других национальных ценностях. Это также хорошо иллюстрируется яркими
примерами того, что поддержание совершенства национальной идентичности в
формировании личности является вопросом не только для образовательных учреждений,
которые продвигают идею национальной независимости.
Ключевые слова: Родитель, семья, отношения, педагогический грамотность,
идентичность, этническая идентичность, половые роли, интерактивные занятия,
национальные ценности, толерантность, национальное самосознание, национальная
идентичность.
Психология фанида идентифицикация деганда шахс томонидан унинг ўзига
хос жиҳатларни англаши тушунилади. Айрим маънода индентификация ибораси
ўзликни англаш деган тушунча билан ҳамоҳангдир. Одатда фанда шахс
идентификациясининг бир нечта жиҳатлари фарқланади: жинсий идентификация,
яъни инсоннинг ўз-ўзини қайси жинсга мансублигин англаб етиши, миллий/этник
идентификация–инсон ўзининг бирон этник гуруҳга мансублигини англаши,
фуқаровий идентификация–шахснинг бирон мамлакат фуқаролигига мансублигини
англаб ҳис этиши ва шу кабилар. Ҳар қандай идентификация инсоннинг тўлатўкислигини англаб етишга, ўзига хос бўлган индивидуалликни ҳис этишига имкон
беради ва ўзини буткул шаклланган шахс деб идрок этишига асос яратади. Масалан,
агар боланинг жинсий ривожланишида нуқсонлар пайдо бўлса бу ҳолат унинг
бирон жинсга мансублигини ҳис этишига тўсқинлик қилади ва болада маълум
психологик комплекслар, «етишмовчилик»лар келиб чиқиши кузатилади.
Этник идентификациянинг шаклланиши боланинг ўз она-тилини
ўзлаштириши, тилдаги нозик жиҳатларни таҳлил қила олишида ва шу миллат
томонидан яратилган қадриятларга қабул қилишида ёрқин намоён бўлади.
Оммавий ахборот воситалари орқали ва кундалик ҳаётда ўзга миллат вакиллари
билан мулоқотда бўлишимиз, уларнинг тилидан фойдаланишимиз ва ўзга миллий
қадриятларга асосланган турли хулқ шакллари билан тўқнаш келишимиз асосида ўз
миллатимизга тегишлилигимизни янада чуқурроқ ҳис этамиз ва ўзимизга хос
бўлган ўзбекона ҳаёт тарзимизни тўлароқ англаб етамиз. Толерантлик, яъни ўзга
миллат вакиллари билан самарали ва хамжиҳатлик муносабатлари, маълум

маънода, инсоннинг миллий жиҳатдан етуклигини, яъни этник идентификация
соҳасида
нуқсонлар
учрамаслиги
ва
ушбу
идентификация
буткул
шаклланганлигини талаб қилади. Ўйлашимизча, этник идентификация нуқтаи
назаридан, инсон ўзга миллат вакили билан хамжиҳатлик муносабатларини
яратишининг икки асоси мавжуд:
 Биринчидан, агар у ўз миллий идентификациясига мутлақо эга бўлмаса, яъни
бирон этник гуруҳга мансублигини аниқ тасаввур эта олмаса. Холбуки, бундай
ҳолатлар кўп миллатли ва аралаш миллатли мамлакатларда учрайдиган оддий
ҳолдир.
 Иккинчидан, агар инсоннинг бирон этник гуруҳга мансублигига оид
идентификация тўлиқ шаклланган бўлса. Бундай шаклланганлик инсоннинг миллий
ғурурида, ўз этник гуруҳига хос қадриятларни умуминсоний қадриятлар билан
уйғунлашганини ҳис этишида акс этади. Бу омил эса ўз шаклланашида миллий
тарихга асосланган мамлакатлар мисолида жуда долзарб масалага айланади. Ушбу
ҳолат ўзбек миллати учун айниқса аҳамиятли қийматга эга. Бир оғиз сўз билан
айтганда, ўз миллийлигини, этник мансублигини буткул англаб етган инсонгина,
ўзидан ортиб бошқа миллат вакилларига ҳам чидамли муносабатда бўла олиши
мумкин. Касал одам соғни тушуниши қийин, шу каби кўнглида ғами бўлган инсон
бахтли одамнинг қувончига шерик бўлолмайди. Худди шу сингари, миллий ўзликни
англаши жиҳатидан шаклланмаган инсон ўзга миллат вакилини чидам билан қабул
қилиши, унинг қадриятларига ўзини яқин тутиши ҳам мушкул.
Шу муносабат билан, шахс шаклланишида миллий идентификациянинг
мукаммаллигини таъминлаш нафақат оила, ота-она, тарбия муассасалари, балки
миллий истиқлол мафкурасини тарғиб қилувчи барча муассасалар учун долзарб
масаладир.
Ота-она ўз фарзандини ёшлик чоғидан миллий қадриятлар қуршовида
тарбиялаш ва ўз халқи томонидан эзозланувчи анъаналарга ҳурмат ва ғурур
ҳиссини яратиш миллий ўзликни англашдаги асосий омиллардан биридир. Ўз
қадриятларига ҳурматда бўлган ота-она ўзга миллат қадриятлари ортида ҳам
умуминсоний манфаатлар ётишини кўра олади. Ўз қадриятларини эзозлаган отаона ўзга миллат вакилларига хос қадриятларни ҳам шу халқнинг ютуғи ва ифтихори
деб тушунади. Ўз қадриятларини тўла ўзлаштира олмаган ва мавжуд миллий
анъаналари ортидаги ҳақиқий мазмунни буткул англолмаган инсон ўз руҳий
оламида қандайдир чалаликни ҳис этади ва бундай етишмовчилик миллатчилик
ҳамда ўзга миллат вакиллари олдида ўз устунлигин исботлаш учун интилиш
сифатида намоён бўлиши мумкин. Шу сабабли, ҳар қандай этник қадриятларни
шакллантириш жараёни ота-оналардан чуқур мушоҳада, изчиллик ва маълум режа
асосида иш тутишни талаб қилади.
Ўйлашимизча, мана шундай буткулликни таъминловчи воситалардан бири
талаба-ёшлар орасида интерфаол тарзда ташкил этилган машғулотлардан иборат
бўлиши мумкин. Интерфаол услубда ташкил этилган машғулотлар – ўйинлар,
муҳокама ва баҳслар, кичик ва катта гуруҳларда тақдимотлар тайёрлаш, вазиятлар
таҳлили ва гуруҳ аъзолари орасида ўз ҳаёт тажрибаси билан ўртоқлашиш орқали

муҳокамадаги масалалар негизини аниқлаш борасида чуқур мазмун англаб етилади.
Ҳар бир ҳодисани чуқур англаш орқалигина инсон уни ўзи руҳиятига «ўлчаб»
кўриш имкони туғилади ва албатта шу жараён орқалигина шахс муҳокамадаги
масала моҳиятини ўзига қабул қилади, яъни ўз-ўзига идентификациялайди. Этник
идентификация шаклланишининг асосида ҳам миллий мазмунга эга бўлган бирон
воқеа ва ҳодиса устида чуқур мушоҳада юритиш ва унинг негизини нафақат англаш,
балки кўнгилда ҳис этишдан ҳам иборатдир.
Этник идентификациянинг тўла-тўкис шаклланмаганлиги инсонда бу
жараённи тугаллаш эхтиёжини туғдиради, яъни шахс ўзи англамаган ҳолда миллий
жиҳатдан ўз-ўзини англаш эхтиёжини беихтиёр ва онгсиз равишда амалга
ошираверади. Афсуски, миллатчилик кайфияти асосида ётувчи сабабларнинг
аксарият қисми айнан шундай этник жиҳатдан ўзлигини англамганлик натижасида
бўлиши мумкин. Мавжуд миллий қадриятларни тўла-тўкис англаб етмаган инсон
ўзга миллат вакилларига тажовузкорона муносабат қуриш, ўз миллати
қадриятларини абсолютлаштириш орқали уларнинг моҳиятини «жанг»да синаб
англаб олади. Бундай таъкиддан кўриниб турганидек, миллий идентификация
беихтиёр, англанмаган ҳолда давом этувчи ва ўз интихосига эга бўлиши
заруратидаги жараёндир. Шунинг учун ҳам, ушбу жараён инқирозлар эвазига эмас,
балки ижобий тажриба орқали ўзлаштирилувчи шароит орқали таъминланиши
зарур. Бундай шароит сифатида эса, юқорида айтганимиздек, интерфаол услубларга
асосланган таълим дастурлари асосида яратилган муҳит бўлиши мумкин. Ушбу
тадбирлар таълим ва тарбия муассаларида ва ҳатто катта ёшлиларни ўқитиш билан
машғул бўлган муассасаларда, малака ошириш ва касбга тайёрлаш марказларида
ҳам амалга оширилиши мумкин.
Маълумки, Ўзбекистон ҳудудидаги ташкилот ва муассасаларнинг аксарияти
кўпмиллатли жамоалардан иборат. Бундай шароитда самарали фаолият олиб
бориш асосларидан бири–турли миллат вакиллари орасида ўзаро мувофиқлик ва
хамжиҳатлик муҳитини яратиш, мулоқот жараёнида юзага келиши мумкин бўлган
тушунмовчиликларнинг олдини олишдан иборатдир. Шу муносабат билан, талабаёшларда этник идентификацияси шаклланишини тўла-тўкис таъминлаш, бу
шаклланиш жараёнидаги турли нуқсонларни бартараф этиш оила, ота-оналар,
мутассадди ташкилотлар учун масъулиятли вазифага айланиши лозим.
Назаримизда, шахс этник идентифкациясини шакллантириш юзасидан олиб
бориладиган тадбирлар айниқса, ота-оналар билан ҳамқорликда олиб борилгани
ўринлидир. Чунки, шахснинг ўсмирлик ва ўспиринлик даври ўзга миллат
вакиллари билан англанган муносабатлар ўрнатишнинг энг қизғин палласига қадам
қўяди. Бундан ташқари, касбни эгаллаш давомида инсон нафақат ҳунар, балки
меҳнат шароитидаги инсоний муносабатлар хусусиятларини ҳам ўзлаштириши
лозим. Зеро, талаба-ёшлар этник ўзлигини англашида ота-оналарнинг педагогик
саводхонлигининг аҳамияти аниқ кўзга ташланади.
Бу эса Ўзбекистон Республикаси Вазирлар Маҳкамасининг 2019 йил 31
декабрь кунида тасдиқланган “Узлуксиз маънавий тарбия концепциясини

тасдиқлаш ва уни амалгага ошириш чора тадбирлари тўғрисида” ги Қарори бугунги
куннинг энг долзарб муаммоларига ечим бўла олади, деб ишонч билдирамиз.

